
ТАҚРИЗ
ба автореферати диссертатсияи Тураева Муқаддам Турабойевна дар 

мавзӯи: «Таҳлили иқтисодӣ-омории самаранокии энергетики дар 
Ҷумҳурии Тоҷикистон» барои дарёфти дараҷаи илмии номзади илмҳои 
иқтисодӣ аз рӯйи ихтисоси 08.00.08.01 - Омор

Тавре маълум аст, яке аз самтҳои афзалиятноки рушди иқтисоди 
ҷумҳурӣ истиқлолияти энергетики ба ҳисоб меравад. Аз ин лиҳоз, рушди 
мунтазами иқтисодиёти кишвар бе истиқлолияти энергетики ва таъмини 
пурраи ҳамаи соҳаҳо бо неруи барқ ғайриимкон аст.

Соҳаҳои афзалиятноки иқтисодӣ гуфта, он соҳаҳоеро меноманд, ки 
хусусияти стратегй доранд ва ҳамчун соҳаҳои базавй барои пешравии 
дигар соҳаҳои хоҷагии халқ хизмат намуда, дар кӯтоҳтарин муҳлат 
самараи иқтисодӣ медиҳанд. Бо дарназардошти таърифи мазкур дар 
Ҷумҳурии Тоҷикистон ба яке аз соҳаҳои афзалиятноки иқтисодёт соҳаи 
энергетикаи обй шомил мешавад, ки бе пешравии ин соҳа ва таъмини 
истиқлолияти энергетикии кишвар, таъмини босуботи пешравии дигар 
соҳаҳои иқтисодиёт имконнопазир мебошад.

Боиси тазаккур аст, ки дар автореферати мазкур мақсад, объект, 
предмет, усулҳои таҳлил, арзёбӣ, барассии масъалаҳо, навгониҳои илмӣ 
ва тавсияҳои ҷолиб дарҷ карда шудааст.

Қайд намудан ба маврид аст, ки муаллиф нуқтаҳои ҷолиби 
диққатро дар навгониҳои илмӣ баён намудааст, аз ҷумла:

- ҷанбаҳои назариявии масъалаи таҳқиқи омории амнияти 
энергетикй, шакл ва имкониятҳои таъмини он дар алоқамандӣ бо ҳолати 
самаранок истифодабарии неруи барқ асоснок кардааст. Исбот 
намудааст, ки дар шароити махдуд будани захираҳо ва босуръат зиёд 
гардидани талаботи истеъмолӣ омӯзиши дақиқ, илман асоснок ва 
арзёбии дурусти ин захираҳо аҳамияти бештар дошта, самаранок 
истифодабарии неруи барқро дар низоми энергетикии мамлакат тақозо 
менамояд(саҳ. 5);

- дар асоси маълумоти расмии оморӣ вазъи имрӯзаи таъминот бо 
энергия ва ҳолати амнияти энергетикй дар ҷумҳурӣ таҳқиқ гардида, бо 
истифода аз нишондиҳандаҳои тафовути сохторй ва индекси тафовут, 



сохтори истеҳсол ва истеъмоли энергия таҳлил шуда, афзалият ва 
имкониятҳои таъмини энергия, норасой ва камчинии ин захираҳо ошкор 
ва нишондиҳандаҳои самаранок истифодабариии неруи барқ пешниҳод 
гардидаанд. Инчунин, бо назардошти таҷрибаи ҷаҳонӣ дар шароити 
махдуд будани захираҳо дарёфти роҳҳои алтернативй ва истифодаи 
“энергияи сабз” пешниҳод гардидааст(саҳ.б).

Дар баробари оне, ки автореферат ҷаҳатҳои мусбиро дороет, 
инчунин камбудиҳо ва нофаҳмиҳо ба назар мерасанд, ки онҳоро қайд 
намуданро зарур мешуморем:

1. Дар автореферати диссертатсия баланд бардоштани 
самаранокии энергетикиро дар Ҷумҳурии Тоҷикистон (расми 1.) муаллиф 
муфассал инъикос нанамудааст;

2. Дар автореферат аз ҷониби муаллиф усулҳои муосири 
пешгӯйӣ дар ҷадвали 10 баён шудааст, аммо шарҳу тавзеҳи онҳо пурра 
ба чашм намерасанд.

Камбудиҳои мазкур то андозае характери тавсиявй дошта, ба 
инобат гирифтани онҳо барои боз ҳам беҳтар гардидани мантиқу сифати 
автореферат мусоидат менамояд.

Дар маҷмӯъ, автореферати диссертатсияи Тураева М.Т. дар 
мавзуи «Таҳлили иқтисодӣ-омории самаранокии энергетики дар 
Ҷумҳурии Тоҷикистон» ки барои дарёфти дараҷаи илмии номзади 
илмҳои иқтисодӣ аз рӯйи ихтисоси 08.00.08.01 - Омор (илмҳои 
иқтисодӣ) пешниҳод шудааст, дар сатҳи баланди илмию методӣ иҷро 
гардида, ба талаботҳои бандҳои 31, 32, 33 “Тартиби додани унвони 
илмй” ҷавобгӯ буда, муаллифи он сазовори додани дараҷаи илмии 
номзади илмҳои иқтисодӣ аз рӯйи ихтисоси 08.00.08.01 - Омор (илмҳои 
иқтисодӣ) мебошад.

